
GOUVÈNÈ CUOMO SIYEN PWOJÈ-LWA KI BAY ADOLESAN  

OTORIZASYON POU YO FÈ DON ÒGAN  
 
 
Jodi a, Gouvènè Andrew M. Cuomo te siyen pwojè-lwa (S.5313-A/A.4990-B) pou 
otorize jèn ki gen sèz ak disèt an gen opsyon pou yo chwazi fè don ògan yo aprè yo 
mouri. Pwojè-lwa sa gen ladan mezi sekirite apwopriye ki pèmèt paran yo oswa titèl 
legal yo anile desizyon sa si minè a mouri anvan l gen 18 an. 
 
Gouvènè Cuomo te di: “Avèk dèmilye Nouyòkè nou genyen ki toujou ap tann kado lavi 
sa, nou ap kontinye konsantre nou sou fason nou ka rann don ògan ak tisi disponib pou 
tout moun ki nan bezwen yo. Nou ap fè yon gwo pa vè lavan lè nou otorize jèn ki gen 16 
ak 17 an yo pou yo gen posibilite pou pran desizyon pou yo fè don ògan yo, sa pral 
agrandi Rejis Don Lavi eta epi kreye opòtinite pou sove lavi anpil moun.” 
 
Lwa aktyèl la preskri laj ki pi piti moun ka fè don ògan nan Eta New York la se 18 an. 
Konsa, Nouyòkè ki aplike pou pèmi apranti lè yo gen 16 oswa 17 an pa ka enskri nan 
Rejis Don Lavi Eta New York la. Lè nou pèmèt jèn ki gen 16 ak 17 an yo enskri, New 
York ap ouvri rejis la pou yon nouvo pati nan popilasyon an ka patisipe, sa ki pral 
ogmante to don ògan yo.  
 
Senatè Kemp Hannon te di: “Mwen vle remèsye Gouvènè Cuomo paske l siyen 
pwojè-lwa sa epi l ap asire jèn ki gen 16 ak 17 an toupatou atravè eta pral kapab fè 
aksyon ewoyik sa lè yo fè don ògan. Nan moman sa, gen anpil Nouyòkè ki bezwen don 
ki ka sove lavi sa yo, epi lwa jwe yon wòl enpòtan nan agrandisman Rejis Don Lavi Eta 
New York la, pou Nouyòkè ki malad yo kapab resevwa ògan yo bezwen dezespereman 
yo.” 
 
Asistan Pòtpawòl Asanble a, Felix W. Ortiz te di: “Anpil jèn adilt ta renmen gen 
posibilite pou fè don ògan ak tisi. Lwa sa pral pèmèt Nouyòkè ki 16 an oswa plis yo 
posibilite pou yo enskri nan Rejis Don Lavi New York la. Natirèlman, paran yo pral 
toujou ka bay otorizasyon final la. New York ap travèse yon kriz sante piblik kote 
bezwen pou transplant ògan yo lajman depase valè ògan yo genyen disponib. Eta ka 
rive atenn plis moun epi fè efò sansibilizasyon pi byen pou pwomouvwa don ògan. Yon 
sèl grenn moun ki fè don ògan ka sove lavi 8 moun. Mwen kontan anpil ke sa vin yon 
lwa nan eta.”  

